
   Йышпа пĕрле ĕçе тăрса

Кĕпе пăрмалăх тарласан,



Аван-çке сăнама:

Уяври пек çынсем хавас;

Хивре сăмах,

Янравлă сас

Хĕрет ĕç ăннă май.



Чунсем — ĕнернĕ пĕр кĕсле,

Пĕр çемĕ евĕр килĕшӳ.

Кĕç пуçланать хĕрӳллĕ шӳт

Выля-кула, кӳренмесле.

Уй-хир çынни, мĕн каласси,

Каймасть сăмахшăн кивçене.

Пĕр такăнмасăр шӳт ăси

Чупать вара енчен енне.

Итле кăна, —

Кашни сăмахĕ —

Чăваш чĕлхин сӳнми ахахĕ.



Пĕлетĕп халĕ пĕр меслет эп:

Сăмах çитмест-и сăвăра,

Е уксахлать йĕрке, вара

Хире тухса йышпа ĕçлетĕп.

  